
zelatan 
Noiz arte itsu? 

Azkeneko egunotan Ulster britani-
koan gertatu diren odol isurketa latzek, 
berriro gogorazi diote munduari Irlan-
dako nazio-arazoa oraindik konpondu 
gabe dagoela. 

8 soldaduren hilketaren berria za-
baldu zen aurrenik: Irlanda ofizialeko 
muga ondotik doan Omagh-Bal ly-
gawley errepidean, 37 soldadu zerama-
tzan ganbioi militar bat zartarazi zuen 
IRA-k. 

Handik bi egunetara, Belfast-en erdi-
erdian, bonba bat kotxe azpian lehertu, 
eta 45 urtetako Armada -Ofizial bat 
gertatua zen hilik. 

Atentatu hauen ondoren, eta aur-
tengo 9 hilabeteetan. 22 dira IRA-k hil 
dituen britaindar militarrak. 

Eta han eta hemen, gero eta ozen-
kiago entzuteko moduan, galdera bera; 
«Noiz arte? Oldarraldi hau orain dela 
20 urt hasi zuen irlandar organizazio 
armatuak. Londres-en teoria (= IRA 
amaitzeko bezperan dago) faltsu gerta-
tzen da behin eta berriz. 

Ausartenek soluzio politikoen be-
harra aipatzen dute. 

Eta hauek biga dira: l/britainda-
rrena, etorkizunik gabea: Belfast-ek 
Londres-ekin eten, eta Ulster Askatua 
onartzea. Bi Irlanda «libro», elkarren 
ondoan. 2/ Irlandarrena, bakarra fun-
tsean; Irlanda osoaren baterakuntza, Ir-
landa Batua nolazpait esateko. 

Baina zauria gaiztatuta dago erabat. 
Joan den astean oraindik «minoria» 
ba ten « inposa tu-nahia» a ipatu du 
Mss. Thatcher-ek... Inor ez da Lon-
dres-en egia aitortzera menturatzen. 
Eta segurtasuna hobetu beharra baizik 
ez da aipatzen... 

Noiz arte, ordea? Zenbatekoa da Ir-
landan inperialismoak erabakia duen 
odol-sari lazgarria? 

Hauxe baita horretan dagoen galdera 
funtsezko bakarra. 

